
გაძლიერება მდგრადი ზრდისთვის, გორი, საქართველო  
მერები ეკონომიკური ზრდისთვის საპილოტე პროექტი 
 

პროექტის აღწერილობა 
 

პროექტი მოკლედ 
დროის პერიოდი:  2018-2020 

ბიუჯეტი:  695.997 ევრო (ევროკავშირის წვლილი - 600,000 ევრო) 

პარტნიორები: გორის მუნიციპალიტეტი 

გეოგრაფიული დაფარვა: გორი, შიდა ქართლი, საქართველო 

სამიზნე ჯგუფები: ოსტატები, ტურიზმის სექტორში მცირე და საშუალო ზომის საწარმოები (SMEs), 

ადგილობრივი მეწარმეები, სამოქალაქო საზოგადოების ორგანიზაციები, ტურიზმის სექტორით 

დაინტერესებული სტუდენტები და ახალგაზრდები  

 

კონტექსტი 

გორის მუნიციპალიტეტი მდებარეობს აღმოსავლეთ საქართველოს 

ცენტრალურ ნაწილში. მისი ფართობია 2,327 კმ2, მოსახლეობა - 

დაახლ. 144,000 ადამიანი. მისი ეკონომიკა ძირითადად მოიცავს 

სოფლის მეურნეობას, ინდუსტრიულ წარმოებას, მშენებლობას, 

ტრანსპორტს, ვაჭრობას, მენეჯმენტს, განათლებას, ჯანდაცვასა და 

სხვა სერვისებს. 

გორის მუნიციპალიტეტი შედგება 2 ქალაქის, 22 თემისა და 143 

სოფლისგან. მისი ადმინისტრაციული ცენტრია ქ. გორი, რომელიც ინდუსტრიული ქალაქი და 

მოსაზღვრე სასოფლო-სამეურნეო რეგიონის ეკონომიკური ცენტრია. 

 

პროექტის მიზანი და ამოცანები 

პროექტის მთავარი მიზანია გორის მუნიციპალიტეტში ადგილობრივი ეკონომიკური განვითარებისა 

და მდგრადი ეკონომიკური ზრდისთვის ახალი შესაძლებლობების შექმნა. პროექტი მიზნად ისახავს 

შემდეგი სამი ამოცანის  შესრულებას: 

1) ტურისტული ინფრასტრუქტურის განვითარება და ტურიზმის სექტორში მეტი ინვესტიციის 

მოზიდვა;  

2) ტურიზმის სექტორში მცირე და საშუალო ზომის საწარმოებისთვის (SMEs) ახალი 

შესაძლებლობების შექმნა, მათი შესაძლებლობების განვითარება და შემოსავლის ზრდა; 

3) ტურიზმის სფეროში ადგილობრივი ბიზნეს სექტორის წარმომადგენლების, სტუდენტებისა და 

ახალგაზრდების პროფესიული უნარების გაუმჯობესება სტაჟირებების, ტრენინგ-კურსებისა და 

ბიზნეს რჩევის სერვისების საშუალებით.  

 

 

პროექტის აქტივობები 
პროექტი განავითარებს ტურისტული ინფრასტრუქტურის ახალ კომპლექსს გორის 

მუნიციპალიტეტში, მათ შორის, სარეკრეაციო პარკს ქალაქის ცენტრში, ახალ ტურისტულ 

საინფორმაციო ცენტრს, საგამოფენო სივრცეებს, ავტომობილების საპარკინგო ადგილებს, 



საველოსიპედო ინფრასტრუქტურას და ველოსიპედების დაქირავების სერვისს, ოსტატებისთვის 

სამუშაო სივრცეებს.  

 

პროექტის პარტნიორი - გორის ისტორიულ-

ეთნოგრაფიული მუზეუმი - უზრუნველყოფს 200მ2 

სამუშაო სივრცესა და სამუშაო შეხვედრებს ეროვნული 

ხელნაკეთი ნივთების ან/და სხვა სუვენირებისა და 

პროდუქტების წარმოებისთვის. სამუშაო შეხვედრების 

სივრცე მოიცავს: სამკერვალო მაღაზიას ტრადიციული 

კოსტიუმებისთვის, ტრადიციული ქართული პურის 

საცხობს, ხალიჩის ქსოვის მასტერკლასებს, ღვინის 

დეგუსტაციისა და ქართულ ტკბილეულის 

დაგემოვნებისთვის ადგილს, და სხვას. 

 

სტუდენტების/ახალგაზრდების სტაჟირების პროგრამა განხორციელდება კერძო სექტორთან 

თანამშრომლობით. ახალგაზრდა ადგილობრივებს ექნებათ საკუთარი უნარების განვითარების 

შესაძლებლობა ტურიზმის საინფორმაციო ცენტრებში, ტურიზმის განვითარებაზე პასუხისმგებელ 

გორის მუნიციპალიტეტის დეპარტამენტებში, ადგილობრივ კომპანიებსა და საწარმოებში 

სტაჟირებების საშუალებით. 

 

პროექტის აქტივობები მოიცავს:  

 
1. ადგილობრივი ბიზნესებიდან შემოთავაზებების განხილვის მიზნით დაფუძნდება კერძო და 

საჯარო სექტორებს (P&P) შორის პარტნიორობა; 

2. საქართველოს ტურიზმის ეროვნულ ადმინისტრაციასთან პარტნიორობით, გორის 

მუნიციპალიტეტი მოაწყობს სამუშაო შეხვედრებს ტურიზმის საინფორმაციო ცენტრების 

თანამშრომლებისთვის, ქალაქის საერთაშორისო ვიზიტორებისთვის შესაფერისი ხარისხის 

სერვისის მიწოდების უზრუნველსაყოფად;  

3. გორის სახელმწიფო სასწავლო უნივერსიტეტთან თანამშრომლობით შემუშავდება 

სპეციალური ტრენინგ პროგრამა ტურიზმის სექტორში სტუდენტებისა და ახალგაზრდების 

შესაძლებლობების გაუმჯობესებისთვის;  

4. ბიზნეს კონსულტაციები და რჩევის სერვისები (ჯგუფური ან ინდივიდუალური) 

ხელმისაწვდომი იქნება ადგილობრივი მცირე და საშუალო ზომის საწარმოების და 

სტუდენტებისა და ახალგაზრდებისთვის, მათი ბიზნესის წამოწყებასა ან განვითარებაში 

დასახმარებლად. 

 

მოსალოდნელი შედეგები 

 
 45 მცირე და საშუალო ზომის საწარმო გაიუმჯობესებს საკუთარ უნარებს ტურიზმის 

განვითარების სფეროში;  

 წლიურად სულ მცირე 30 სტუდენტი/ახალგაზრდა მიიღებს მონაწილეობას ტრენინგ 

პროგრამებში, ტურიზმის სფეროში მათი კარიერული განვითარებისთვის; 

 ეროვნული ხელნაკეთი ნივთების ან/და სხვა სუვენირებისა და პროდუქტების წარმოებისთვის 

გორის ისტორიულ-ეთნოგრაფიული მუზეუმის ტერიტორიაზე შეიქმნება სულ მცირე 7 

სამუშაო სივრცე/სამუშაო შეხვედრა (საერთო ჯამში 200 მ2); 

 20-ზე მეტი სამუშაო ადგილი შეიქმნება გორში ტურისტული ინფრასტრუქტურული 

კომპლექსის სხვადასხვა ნაწილში. 

 

შედეგად, პროექტი წვლილს შეიტანს გორის მუნიციპალიტეტში ადგილობრივ ეკონომიკურ 

განვითარებასა და მდგრად ეკონომიკურ ზრდაში. ახალი ტურისტული ინფრასტრუქტურის 

განვითარება მოიზიდავს უფრო მეტ საგარეო ინვესტიციას, ახალგაზრდებისთვის შექმნის ახალ 



სამუშაო შესაძლებლობებს და გაზრდის ტურიზმის სექტორში ადგილობრივი მცირე და საშუალო 

ზომის საწარმოების შემოსავალს.  

 

საპილოტე პროექტი „ადგილობრივი ეკონომიკური შესაძლებლობების გაძლიერება მდგრადი ზრდისთვის“ 

ხორციელდება საქართველოში ინიციატივის „მერები ეკონომიკური ზრდისთვის“ ფარგლებში. „მერები ეკონომიკური 

ზრდისთვის“ ინიციატივა მოქმედებს 2017 წლის იანვრიდან, აღმოსავლეთ პარტნიორობის ჩარჩოში. ინიციატივის 

ზოგადი მიზანია აღმოსავლეთ პარტნიორობის სახელმწიფოებში მერებისა და მუნიციპალიტეტების დახმარება იმ 

მიზნით, რომ მათ აქტიურად წაახალისონ ეკონომიკური ზრდა და სამუშაო ადგილების შექმნა ადგილობრივ 

დონეებზე. მეტი ინფორმაციისთვის, გთხოვთ, ეწვიოთ ვებ-გვერდს – www.m4eg.eu.  
 

  
 

 

ეს პროექტი დაფინანსებულია              ეს პუბლიკაცია მომზადდა პროექტის „მერები ეკონომიკური ზრდისთვის“  ფარგლებში. 

    ევროკავშირის მიერ          მის შინაარსზე პასუხისმგებელია მხოლოდ ავტორ(ებ)ი და შეიძლება არ ასახავდეს ევროკავშირის ხედვებს.  

 

http://www.m4eg.eu/

